
Pou piblikasyon imedya: 6/22/2016 GOUVENE ANDREW M. CUOMO

GOUVENE CUOMO SIYEN YON SERI LWA ISTORIK POU GOUMEN KONT KRIZ
EWOYIN AK OPYOYID

Yon seri nouvo Iwa mete yon limit 7 jou nan plas limit 30 jou yo te konn enpoze
sou opyoyid moun ka resevwa sou preskripsyon, li mande dokteé ki bay
preskripsyon yo suiv yon fomasyon obligatwa nan domeén jesyon doulé pou
goumen kont pwoblém adiksyon an, epi li kraze yon seri obstak ki te anpeche
asirans yo kouvri tretman yo

Li bay rezidan New York k ap suiv yon tretman plis sipo, li enstale 270 kabann
tretman anplis epi li ajoute 2,335 plas nan pwogram pou twoub abi sibstans nan
leta New York

Jodi a, Gouvéné Andrew M. Cuomo te siyen yon seri lwa istorik pou goumen kont kriz
ewoyin ak opyoyid nan leta New York. Yo adopte lwa sa yo nan kad sesyon lejislatif
2016 la. Yo reprezante yon gwo pwogré nan konba pou ede plis moun gen aksé ak
tretman yo, pou etann estrateji prevansyon nan kominote yo e pou limite kantite opyoyid
sou preskripsyon nan leta New York. Lwa sa yo gen plizyé bon pratik ak
rekbmandasyon Gwoup travay ewoyin ak opyoyid Gouvéne a te idantifye, epi li apiye
gwo efo leta a te fé pou kraze pwoblém adiksyon ak ewoyin ak opyoyid e pou pwoteje
sante ak sekirite piblik la. Gouvéné a te siyen lwa enpotan sa yo epi yo te oganize
plizyé evenman nan vil Buffalo, Long Island ak Staten Island pou li te ka vizite plizyé
kote kriz la frape anpil.

Gouvené Cuomo te deklare: “New York pran devan nan konba kont adiksyon ak
ewoyin ak opyoyid. Grasa Iwa sa yo, nou pran pozisyon pou fanmi nou yo ak kominote
nou yo ki soufri anpil akoz konsekans epidemi sa a.” “Mwen felisite Sena a ak Asanble
a pou gwo travay yo te fé e pou devouman yo pou kanpe epidemi sa a e pou kreye yon
leta New York ki pi f0 e ki pi ansante.”

Lidé majorite Sena John J. Flanagan te deklare: “Se chak jou moun pedi lavi yo e se
chak jou fanmi kraze akoz flewo abi ewoyin ak opyoyid. Sa gen plis pas dezan, nan
objektif pou goumen kont epidemi sa a, Sena a te kreye yon Gwoup travay kolektif pou
adiksyon ak ewoyin ak opyoyid. Bon travay nou an vin bay anpil nouvo Iwa, li pémét
nou mete $189 milyon nan bidje 2016-17, epi li fé plizyé rekdmandasyon Senaté ko-
prezidan Terrence Murphy, Robert Ortt ak George Amedore te prepare vin fé pati nouvo
lwa sa yo. Mwen di Gouvéné a, koleg nou yo nan branch lejislatif la, epi sitou paran ak
fanmi moun trajedi sa a touche pésonélman, meési lefétke yo travay ansanm avék nou

pou evite pwoblém adiksyon an, pou ede moun resevwa tretman yo bezwen an, pou
bay moun k ap suiv tretman sipo, e pou pote espwa nan kominote k ap goumen kont abi
opyoyid nan tout leta New York.”

Prezidan Asanble Carl Heastie te deklare: “Se chak kominote nan leta New York ki
sibi pwoblém adiksyon ak opyoyid e se chak kominote ki gen moun mouri akoz
pwoblem sa a. Majorite Asanble a fé anpil efd pou sesyo lejislatif sa a te rive pran kek
mezi enpotan pou kanpe kriz sa a ki toujou la. Nou vle asire nou chak rezidan New York
kapab aksede ak sévis ak tretman li bezwe yo. Konsa nou ka evite fanmi yo sibi gwo
lapenn fanmi yo sibi I&é yon moun yo renmen mouri akoz adiksyon.”

Lide Konferans demokratik endepandan Sena a, Jeffrey Klein, te deklare:
“Adiksyon ak ewoyin ak opyoyid detwi lavi moun. Antanke lejislaté, nou reyini pou nou
goumen kont flewo sa a e pou nou bay tout moun nan chak kwen leta a éd yo bezwen
an. Gouvené Cuomo siyen yon lwa ki ka sove e ki ka chanje lavi moun. Mwen di | mési
pou sa e mwen di | mési pou direksyon | ap ban nou tout.”

Lidé demokratik Sena Andrea Stewart-Cousins te deklare: “Apre karant an ap aplike
yon seri politik ki pa itil, New York pran yon nouvo dikresyon pou rezoud kriz ewoyin ak
opyoyid la. Demokrat yo ki nan Sena a te pran devan nan konba sa a. Konsa yo te
pémeét gouvénman leta a pran yon seri mezi ki itil pou fé fas ak kriz sa a e pou bay
rezidan New York k ap goumen kont adiksyon yon seri sévis ki ka sove lavi yo. Nou fyé
lefetke nou kanpe bo kote Gouvéné Cuomo epi nou fyé lefétke New York vin yon
egzanp pou tout nasyon an nan konba n ap mennen kont epidemi ewoyin ak opyoyid
la.”

Nouvo lwa yo gen ladan yo plizyé inisyativ pou rezoud abi ewoyin ak opyoyid k ap fe
ravaj nan tout leta, yo gen yon seri dispozisyon pou moun ka jwenn medikaman pou
kanpe yon ovédoz ki ka sove lavi yo, yo gen reglementasyon ki mete yon limit 7 jou nan
plas limit 30 jou sou opyoyid sou preskripsyon, epi yo gen aktivite fomasyon kontini nan
domen prevansyon pou tout dokté ak pwofesyonél ki preskri medikaman. An patikilye,
Ilwa sa yo pral:

KRAZE GWO OBSTAK KI ANPECHE PASYAN YO OSPITALIZE POU YO JWENN
TRETMAN AK MEDIKAMAN

¢ Retire obligasyon pou jwenn otorizasyon asirans lan dabo pou pasyan yo ka
ospitalize sanzatann depi yo bezwen yon tretman Moun ki gen yon adiksyon e ki
mande yon tretman bezwen sévis yo tousuit. Sepandan, yo konn mande konpayi
asirans yo otorizasyon yo dabo e sa fé kék pasyan pa ka ospitalize pou yo benefisye
pwogram ki la pou ede yo. Lwa sa yo oblije konpayi asirans yo peye pou sévis
ospitalizasyon ki nesesé pou tretman twoub abi sibstans depi se bezwen pasyan an
bezwen yo. Mete sou sa, lwa yo fé konnen se sélman apre 14 jou fin pase apre
komansman tretman an konpayi asirans yo gen dwa evalye demann tretman yo. Konsa
chak pasyan ap ka resevwa yon minimdm de semén swen medikal suivi anba
pwoteksyon asirans li san konpayi asirans lan pa ka di anyen.

¢ Retire obligasyon pou jwenn otorizasyon asirans lan dabo pou pasyan yo ka
jwenn plis medikaman pou tretman an Leplisouvan, moun ki bezwen medikaman pou
jere sentdm sevraj yo oswa pou pa retounen nan adiksyon yo dwe mande otorizasyon
konpayi asirans yo dabo. Se sa k f& moun sa yo pa konn jwenn medikaman yo bezwen
yo oswa Yo pa jwenn yo atan. Nouvo Iwa yo anpeche konpayi asirans yo egzije moun ki
asire yo mande yon otorizasyon alavans pou jwenn medikaman yo bezwen nan yon
sitiyasyon ijans. Gen yon seri [0t dispozisyon tou pou founisé swen jere ki bay benefisye
Medicaid yo tretman I& yo bezwen biprenofin ak enjeksyon naltrekson.

¢ Oblije tout konpayi asirans yo pou yo itilize krité objektif leta apwouve pou
deside ki nivo swen moun ki soufri abi sibstans yo bezwen: Leplisouvan, tout
konpayi asirans yo pa itilize menm krité pou deside ki nivo swen moun ki asire a e ki
soufri yon twoub abi sibstans bezwen. Sitiyasyon sa a konn anpeche moun sa yo
resevwa swen yo bezwen yo. Nouvo lwa yo oblije tout konpayi asirans ki travay nan leta
New York pou yo itilize krité objektif leta apwouve pou deside ki sévis yo kouvri nan kad
tretman yon twoubl abi sibstans. Konsa moun yo ap resevwa tretman yo bezwen an.

e Mande konpayi asirans yo peye pou medikaman pou kanpe yon ovédoz
opyoyid Nalokson se yon medikaman ki la pou reyanime yon moun ki sibi yon ovédoz
ewoyin oswa opyoyid. Li sovi lavi plizyé milye moun ki abite New York. Pou plis moun
ka benefisye medikaman sa a ki sove lavi moun, nouvo Iwa yo oblije konpayi asirans yo
peye pou pri nalokson nan Ie dokté a preskri | pou yon moun ki gen adiksyon ak opyoyid
e pou manm fanmi li si yo fé pati menm plan asirans.

AMELYORE SEVIS TRETMAN POU ADIKSYON

e Ogmante peryod evalyasyon nan 72 édtan olye | rete nan 48 edtan pou moun
dwog andikape Pafwa, yon moun ki gen adiksyon gen chans sibi yon ovedodz. Sa vle di
moun sa a se yon danje pou teét li. Nouvo Iwa yo pémét fanmi yo mande yon tretman
ijans pandan 72 édtan, aloske perydd yo te genyen pou sa jis kounye a se te 48 édtan.
Konsa moun yo renmen an ap kapab estabilize, y ap kapab pwofite opsyon tretman
adiksyon ki ka dire plis tan, epi dwa moun ki vin andikape akoz adiksyon yo ap pi byen
pwoteje.

e Mande lopital yo ofri moun yo opsyon sévis tretman suivi lé yo egzeyate: Lopital
yo jwe yon wol enpodtan pou pran swen moun ki soufri anba yon adiksyon paske sa rive
souvan pou moun sa yo rive nan sal ijans yon lopital apre yon oveddz. Nouvo lwa sa yo
oblije ekip medikal lopital la ofri moun yo sévis planifikasyon lé yo egzeyate. Konsa,
pasyan ki gen yon twoub abi sibstans oswa ki gen chans rankontre yon pwoblém konsa
pi devan ap kapab jwenn opsyon tretman ki toupre yo pou kontinye resevwa plis swen
medikal.

e Pémeét plis pwofesyonéel ki jwenn fomasyon bay medikaman pou kanpe yon
oveédoz ki ka sove lavi moun yo: Yon medikaman pou kanpe yon ovedoz tankou
nalokson kapab sove lavi yon moun. Sepandan, jiska prezan, lalwa pa t peémeét yon seri
pwofesyoneél ki gen lisans bay moun ki fé yon ovédoz ak ewoyin ak opyoyid jan de

Haitian Creole



medikaman sa yo. Pou plis moun ka bay éd le yon moun fé yon ovédoz, nouvo Iwa yo
otorize pwofesyonél ki jwenn fomasyon bay nalokson nan sitiyasyon ijans, san sa pa
mete lisans pwofesyonel yo an danje.

e Etann sévis suivi ki la pou ede moun k ap suiv yon tretman alontém retabli: Yon
moun Ki sispann suiv yon tretman gen plis chans tonbe nan menm pwoblém nan anko.
Pou bay sévis pandan peryod sa a ki enpotan anpil, nouvo lwa yo etann pwogram suivi
yo te met sou pye an 2104 pou bay moun ki fini tretman yo sévis tankou resous
edikasyon ak anplwa, sévis legal, sévis sosyal, asistans pou transpo, sévis pou pran
swen timoun, ak gwoup sipo.

RANFOSE ESTRATEJI PREVANSYON KOMINOTE YO

e Mete limit opyoyid sou preskripsyon nan sét jou olye | rete nan 30 jou: Gen anpil
prév ki montre gen yon rapd ant ogmantasyon preskripsyon opyoyid ak kriz ewoyin Ki la
jounen jodi a. Pou moun pa jwenn opyoyid lé yo pa bezwen sa toutbon, nouvo lwa yo
mete yon limit sou opyoyid sou preskripsyon pou gwo doulé nan 7 jou aloske li te nan
30 jou, sof pou doulé kwonik ansanm avék |6t maladi.

¢ Oblije tout dokté ak pwofesyonél ki preskri medikaman suiv yon fomasyon
kontini nan domeén adiksyon ak jesyon doulé: Dokte ak [0t pwofesyonél ki konn
preskri opyoyid se bon jan patné yo ye pou anpeche adiksyon ki makonen ak opyoyid
sou preskripsyon. Pou pwofesyonél ki preskri medikaman sa yo ka byen konprann
danje ki mache ak opyoyid sou preskripsyon, nouvo Iwa yo mande pwofesyonél swen
sante sa yo suiv yon fomasyon ki dire twazédtan chak twazan nan domen adiksyon,
jesyon doulé ak swen palyatif.

¢ Oblije famasyen yo bay enfomasyon ki fasil pou konprann konsénan danje ki
mache avék adiksyon ak abi medikaman: Konsomaté yo gendwa pa konprann danje
ki mache avek adiksyon ak abi opyoyid sou preskripsyon. Pou konsomaté yo ka byen
konprann danje sa yo, nouvo Ilwa yo mande famasyen yo bay konsomate yo
enfOmasyon sou danje ki mache ak adiksyon ak enfomasyon sou sévis tretman ki
disponib nan zén nan.

e Mande done sou ovedoz ak sou preskripsyon pou ede leta a bay plis asistans
pou goumen kont epidemi sa a: Se pa ti enpotan sa enpodtan pou leta a gen done ki
ajou e ki egzak pou goumen kont kriz ewoyin ak opyoyid la. Sepandan, pa gen ase
done sou ovédoz opyoyid ak sou itilizasyon medikaman pou kanpe yon ovédoz. Pou
jwenn done li bezwen yo, leta a mande Komisé sante leta a remét li chak trimés yon
rapo pou chak konte sou ovédoz opyoyid ak sou itilizasyon medikaman kanpe yon
ovedoz.

Gouvéneé adjwen Kathy Hochul te deklare: “Depi okbmansman, Gouvené Cuomo te
fé konnen aklé travay sa a pa jis yon travay sou politik oswa yon travay sou pwosedi,
men li te montre pri moun yo peye pou pwoblém sa a twop pou sa kontinye. Mwen te
0ganize anpil diskisyon sou sijé sa a tout kote nan leta a epi mwen gade nan je anpil

paran konsyans yo ap pale yo poutét yo pédi yon timoun, I&fini anpil nan yo pa t konnen
ki jan yo te ka ede yo. Sa pa ka rete konsa nan leta New York. Jodi a, nou pran yon
angajman pou fini ak epidemi ewoyin ak opyoyid pou toutan.”

Majistra Byron Brown te deklare: “Menm jan ak kék 10t vil nan leta a ak nan konte a,
Buffalo weé ak pwop je li konsekans trajik ewoyin ak medikaman opyoyid ka genyen.
Jodi, Gouvené Cuomo siyen yon seri lwa ki sipoze ede nou nan domen prevansyon ak
tretman. Mwen di Gouvéné Cuomo, branch lejislatif la ak delegasyon lokal nou an mési
pou sipo yo e pou aksyon pratik yo poze pou kanpe kriz adiksyon ak ewoyin ak opyoyid
nan leta New York.”

Senaté leta David Carlucci te deklare: “Mwen pran devan pou goumen kont kriz sa a
depi yon bon ti tan. Mwen fyé déske mwen te defann pwopozisyon pou regle youn nan
pwoblem ki pi ijan nan leta nou an, setadi epidemi ewoyin nan. Lwa sa yo pral pote
amelyorasyon nan sévis pou moun ki plis bezwen éd epi lwa m yo ap pémét New York
vin premye leta nan peyi a kote, dapre lalwa, nalokson sipoze disponib san
preskripsyon. Gen fanmi gwo pwoblém sa a afekte. Se sa k fé travay nou pou jwenn
solisyon se pi gwo priyorite nou, epi mwen vle di Gouvené Cuomo meési pou direksyon |
lan.”

Senaté Tim Kennedy te deklare: Senaté Kennedy te deklare: “Ofiramezi kriz opyoyid
la kontinye grandi, li vin pi difisil pou nou jwenn yon rezidan lwés New York kriz sa a
poko afekte”. “Chak jou se plis jen ki mouri akoz flewo sa a. Chak jou yo di nou anyen
pa ka fét, yo di nou dwog sa yo bay yon adiksyon okenn moun pa ka refize. Nou dwe
voye mandalite sa a jete nan leta nou an, e se sa menm nouvo Iwa yo ap fe kounye a.
Menm si se yon sél vi nou sove, menm si se yon sel fanmi ki pa oblije antere pitit i
grasa lwa sa yo, sa vo lapenn. Mwen vle di Gouvené Cuomo meési pou direksyon | lan e
pou efo li te fé pou rive kote nou ye a. Mwen vle di tout gason ak tout fi k ap travay di e
ki pase anpil tan ap bay moun tretman meési anpil, paske pa gen yon sél moun ki
depandan ak yon sibstans chimik ki pa ka sove.”

Senaté Terrence Murphy te deklare: “Se twop moun ki mouri twd boné akoz kokenn
kriz sante piblik sa a. Nouvo lwa yo limite opyoyid sou preskripsyon, yo kraze yon seri
obstak ki te anpeche konpayi asirans yo kouvri tretman yo, epi yo bay rezidan New York
yo plis sévis sipo pou yo retabli. Se sa k fé lwa sa yo pémét leta a kontinye travay di
pou goumen kont adiksyon ak ewoyin nan e pou disparet epidemi motél sa a. Mwen fyé
déske mwen fé pati Gwoup travay Gouveneé a epi mwen di Gouvéné a mési pou
devouman li, paske se toutbon li vle bati yon leta New York ki gen plis sekirite ak plis
sante. Se yon aksyon enpotan anpil pou ede moun ki bezwen &d yo sou wout pou yo
retabli a e pou amelyore lavi rezidan New York ki plis vilnerab yo.”

Senaté Diane J. Savino te declare: “Mwen ta renmen felisite Gouvéné Cuomo ak
kolég mwen yo ki lidé nan branch lejislatif la lefétke yo te poze aksyon enpodtan sa yo
pou goumen kont abi opyoyid ak kriz adiksyon ki touche anpil moun ak fanmi yo. Se vre
gen anpil travay ki toujou pou fet pou goumen kont epidemi terib sa a, men grasa nouvo
Ilwa sa yo, nou resi kbmanse regle pwoblém yo epi n ap kapab ede moun ki plis afekte

yo grasa yon apwoch ki pi konplé.”

Manm Asanble Michael Cusick te deklare: Toutpandan katye nou yo, vil nou yo ak
leta nou an kontinye ap goumen kont kriz ewoyin ak opyoyid la, jodi a, nou fék siyen
yon seri lwa ki reprezante yon gwo pwogre pou moun ak fanmi epidemi sa a afekte. Yo
kraze obstak ki te anpeche konpayi asirans yo peye pou tretman yo, yo mete sou pye
yon seri plan pou egzeyate pasyan yo trete pou yon ovédoz epi yo mete yon limit sou
kantite tan yon opyoyid sou preskripsyon ka dire. Tout rekbmandasyon sa yo se Gwoup
travay sou ewoyin ak opyoyid Gouvéné Cuomo te mete sou pye a ki te pwopoze yo, e y
ap ede nou chanje bagay yo pou nou elimine flewo terib sa a. Mwen ta renmen di
Gouvéné Cuomo, manm Gwoup travay la, ak plizyé santén rezidan Staten Island ki te
bay sijesyon e ki te patisipe nan reyinyon Gwoup travay la nan Mount Loretto nan mwa
me meési pou devouman yo pou disparét adiksyon nan kominote nou yo.

Manm Asanble Shelley Mayer te deklare: “Youn nan pi gwo menas pou sekirite
kominote nou yo se epidemi ewoyin ak opyoyid k ap kontinye grandi. Ane sa a, nouvo
Ilwa yo sou ovédoz opyoyid ap pémét nou adopte yon apwoch ki konplé pou fe fas ak
pwoblém nan. Lwa mwen te esponsorize ansanm avek Senaté Carlucci (A9078-
B/S6346-B) ap pemét nalokson, ki se yon tretman pou ovedoz opyoyid ki ka sovi lavi
moun, vin pi disponib san preskripsyon nan famasi yo ki nan tout leta a. Se pa i
enpotan sa enpotan pou zanmi ak fanmi yon viktim ovedoz gen aksé ak nalokson e pou
yo gen fomasyon pou byen sévi ave |, paske leplisouvan se moun sa yo ki kapab sove
lavi yon moun ki viktim yon ovedoz. Mwen felisite Gouvéné Cuomo ak kolég mwen yo
nan branch lejislatif la lefetke yo te adopte yon apwodch ki konplé konsa pou goumen
kont epidemi terib sa a.”

Manm Asanble Linda B. Rosenthal, Prezidan Komite sou alkolis ak abi dwog, te
deklare: “Pou fé fas ak adiksyon ak ewoyin ak opyoyid, ki se yon kriz sante piblik k ap
grandi, plan sa a pral kraze kék obstak ki te anpeche moun jwenn tretman, tankou yon
seri demach konpayi asirans yo te mande, epi li pral oblije dokte yo suiv yon fomasyon
nan domen preskripsyon sibstans ki kontwole e ki ka f& moun gen adiksyon rapid. Se
pou nou kontinye mete plis resous nan metdd ki gentan pwouve yo diminye dega yo, se
pou nou kontinye bay plis moun opodtinite pou yo benefisye pwogram tretman ak
retablisman ki konplé e ki la pou bay yo sip0, e se pou nou kontinye envesti anpil nan
fomasyon prevansyon pou moun ki bezwen yo. Mete sou sa, nou bezwen chanje
mantalite yo anrapd ak kesyon adiksyon an epi nou bezwen asire nou moun ki mande
tretman yo travay nan tét ansanm avek nou, san grate tét, jiskaske yo refé e jiskaske yo
santi yo byen. Mwen bat bravo pou Gouveneé a lefetke li te fé premye pa enpodtan sa a.
Se pa ti anvi mwen anvi kontinye travay ansanm pou goumen kont epidemi abi opyoyid
ak ewoyin.”

Manm asanble Sean Ryan te deklare: “Nan mwa fevriye, mwen te anonse yon seri
nouvo lwa pou goumen kont epidemi ewoyin ak opyoyid nan leta New York epi mwe te
di nou t ap bay fomasyon dokté yo anpil enpdtans. Mwen di Gouvéné Cuomo meési pou
direksyon | lan. Jodi a li siyen yon plan konplé ki gen yon dispozisyon pou oblije dokté
yo suiv yon fomasyon kontini nan domeén adiksyon, jesyon doulé ak swen palyatif. Lwa

enpotan sa a ap jwe yon wol pou evite adiksyon ak opyoyid, pou ede plis moun jwenn
tretman, epi sitou pou sove lavi plis moun toujou. Lé nou bay dokté yo yon fomasyon pi
WO nivo, nou rive nan rasin pwoblém nan. Se sa ki pral ede nou anpeche moun yo vin
depandan ak opyoyid pou rés vi yo. Lwa sa a se yon gwo pwogre leta New York fe, epi
mwen di tout moun ki te mande yon gwo efo pou regle kriz sante piblik sa a mesi.”

Manm Asanble Crystal Peoples-Stokes te deklare: “Abi ewoyin ak opyoyid se yon
pwoblem ki tounen yon epidemi. Li mande solisyon ki nouvo ak diferan. Gwoup travay
sou ewoyin ak opyoyid Gouvéné a te met sou pye a jwenn rezilta e li prezante anpil
rekbmandasyon. Ansanm ak kolég mwen yo, mwen te analize rekdbmandasyon sa yo
pou nou vote pou nouvo Iwa yo. Mwen bat bravo pou Gouvéné Cuomo, pou Gwoup
travay la, pou kolég mwen yo nan gouvenman an, epi sitou pou pwofesyonél ak manm
fanmi yo, paske yo pa t annik fé konnen sa ki te trakase yo, men yo te bay konsey pou
ede fanmi k ap goumen kont epidemi sa a tout kote nan leta a.”

Egzekitif konte Suffolk Steve Bellone te deklare: “Lwa sa yo konplé e yo reprezante
yon gwo pwogré nan konba n ap mennen kont abi ewoyin ak opyoyid pou met fen nan
vye epidemi sa a pou toutan. Anba direksyon Gouvené Cuomo, leta a kontinye ap poze
aksyon ak kran pou plis moun ka jwenn tretman, pou kraze obstak ki pa itil e ki anpeche
konpayi asirans yo fé travay yo, epi pou nalokson ka vin disponib tout kote. Mwen bat
bravo pou Gouvene Cuomo, pou Senate Flanagan e pou Prezidan Heastie lefetke yo
montre devouman yo pou rezidan New York ki plis vilnerab yo, yo te koute anpil fanmi,
anpil militan ak anpil moun ki mande chanjman nan leta a. Lwa sa yo ka sovi lavi moun.
Yo la pou kraze pwoblém adiksyon an e pou ede moun nou renmen yo jwenn sévis
tretman pou adiksyon yo bezwen yo, paske yo merite yo.”

Egzekitif konte Nassau Edward P. Mangano te deklare: “Lwa sa yo se bon bagay
paske yo ede nou nan batay kont abi dwog. Li pémeét plis moun benefisye tretman, li
pémét plis moun jwenn fomasyon nan domen prevansyon epi li pémét plis moun jwenn
medikaman pou kanpe yon ovedoz ki ka sove lavi yo.”

Arlene Gonzales-Sanchez, ki se Komisé Biwo sévis pou alkolis ak abi sibstans
nan leta New York, te deklare: “Mwen se Komisé ajans leta New York pou twoub
alkolis ak abi sibstans. Se te yon oné pou m vwayaje nan bel leta nou an avék Gouvéné
adjwen Kathy Hochul, ki t ap dirije Gwoup travay pou ewoyin ak opyoyid ansanm avé m.
Nou tout ki manm Gwoup travay sa a nou te fé anpil kilomét nan leta a pou nou tande
rezidan New York yo pale sou sa yo bezwen. Apre nou fin tande rekdbmandasyon tout
kote nan leta a, Gouvéné Cuomo, Sena a ak Asanble a aji rapid pou adopte lwa istorik
sa yo. Lwa sa yo la pou sove plis vi anba adiksyon e pou ede moun yo jwenn bon jan
tretman pou adiksyon yo bezwen yo. Lwa yo ranfose sistém medikal nou an pou
rezidan New York k ap goumen kont adiksyon epi yo bay fanmi yo sipd pou kounye a ak
pou anpil ane. M ap rete tann pou m travay avek patné nou yo pou fé lwa sa yo vin yon
reyalite pou tout rezidan New York nan mwa k ap vini yo.”

Maria T. Vullo, ki se Sipé-entandan Seévis finansye, te deklare: “Administrasyon an
ap prepare chemen an pou met fin nan epidemi opyoyid k ap frape nasyon an grasa lwa

istorik li fek siyen yo. Konsa li pap nesesé pou konpayi asirans yo bay otorizasyon yo
anvan yon pasyan ka ospitalize pou yon tretman, epi pral genyen yon seri krite leta
apwouve pou deside ki sevis asirans yo ap kouvri nan tretman pasyan sa yo. Mwen fyé
deske mwen te fé pati Gwoup travay pou opyoyid ak ewoyin Gouveéné Cuomo te met
sou pye a. Leta New York ap avanse toutpandan | ap pran yon seri mezi pou tout moun
ka benefisye sévis ki esansyeél ak teknik ki la pou sove lavi yo |& yo bezwen yo.”

Komisé sante leta New York Dr. Howard Zucker te deklare: “Jodi a, Gouvéné
Cuomo fek siyen yon seri lwa k ap ka sove lavi moun e k ap delivre anpil moun anba
soufrans adiksyon medikaman. Mwen fyé deske mwen te fé pati Gwoup travay pou
ewoyin Gouvéne a te met sou pye a paske sa pémét mwen jwe yon wol nan
pwoteksyon sante piblik la nan konba n ap mennen kont epidemi opyoyid la.”

LOT INISYATIV POU GOUMEN KONT ADIKSYON

Bidjé pou ane finansye 2017 la te envesti préeske $200 milyon nan Biwo sévis pou
alkolis ak abi sibstans leta New York dekwa pou | goumen kont epidemi ewoyin ak
opyoyid. Se yon ogmantasyon 82 pousan nan depans leta depi 2011. Envestisman sa a
gen ladan | $66 milyon pou kabann tretman rezidansyel, sévis konsey pwofesyonél ak
sévis sipo pou anviwon 8,000 moun. Li gen $38 milyon pou finanse pwogram tretman
ak medikaman ki la pou anviwon 12,000 kliyan ki ospitalize oswa k ap resevwa tretman
nan yon sant rezidansyeél. Li gen $25 milyon pou finanse sant tretman adiksyon leta ap
dirije, li gen $24 milyon pou sevis konsey pwofesyonél endividyel oswa nan gwoup san
moun nan pa ospitalize, epi li gen $8 milyon pou pwogram kriz/dezentoksikasyon ki la
pou jere ak trete pwoblém sevraj akoz ewoyin ak opyoyid.

Gouvéneé a kontinye ap fé efd pou regle kriz sante piblik sa a. Kdb sa a ap pémét nou
ajoute 270 kabann tretman ak 2,335 plas nan pwogram tretman pou opyoyid nan tout
leta a pou ede rezidan New York k ap soufri yon twoub abi sibstans e pou bay yo plis
resous pou tretman yo ak retablisman yo.

Kob sa a ap pémeét fanmi yo jwenn plis navigaté pasyan nan leta a. Konsa | ap pi fasil
pou moun ki abize sibstans ak fanmi yo jwenn opsyon tretman pou yo fé fas ak
pwoblem adiksyon an. Akd ki pase a pral etann pwogram apél patné tou. Nan pwogram
sa a, moun k ap suiv yon pwogram retablisman vin patné moun ki ospitalize akoz yon
twoub abi sibstans pou ede yo jwenn tretman ak 10t resous yo bezwen |€ yo egzeyate.
Mete sou sa, leta a ap ogmante kantite sant kominoté pou retablisman ak kantite kiob
adolesan nan tout leta a pou adolesan ak jén adilt k ap suiv yon pwogram retablisman
yo ka jwenn yon kote ki gen sekirite pou yo resevwa sévis sante ak byennet.

Gwoup travay pou ewoyin ak opyoyid Gouvéné a met sou pye a, ki gen ladan | diferan
kalite pwofesyonél ki maton nan domén swen sante, politik sou medikaman, pledwaye,
edikasyon, epi ki gen paran ak rezidan New York k ap suiv pwogram retablisman tou, te
Oganize plizyé reyinyon ak uit sesyon pou tande moun nan tout leta a. Sa te bay
pwofesyonél swen sante, gwoup sipo pou fanmi, edikate, ofisye lapolis ak manm
kominote a opotinite pou eksprime yo, epi Gwoup travay la te sévi ak enfomasyon sa yo

pou | prepare inisyativ yo fék anonse jodi a. Se Gouvéné adjwen Kathy Hochul ak
Komisé Biwo sévis pou alkolis ak abi sibstans leta New York Gonzalez-Sanchez ki ko-
prezidan Gwoup travay sa a. Ou ka jwenn rapo final la ak rekdbmandasyon li yo |la. Pou
jwenn plis enfomasyon, tanpri vizite: combatheroin.ny.gov.

Depi 2014, Gouvéné Cuomo mete sou pye yon seri refom agresif pou goumen kont
adiksyon ewoyin ak opyoyid. Pa egzanp, li te siyen yon lwa istorik pou konbat ewoyin
nan anse sa a, li te elaji pwoteksyon asirans pou tretman twoub abi sibstans, li te
ogmante aksé ak tretman yo e li te ranfose kapasite tretman yo nan leta a, avék yon
gwo ekspansyon nan sévis tretman ak retablisman anba opyoyid. Mete sou sa, li te
mete sou pye lwa I-STOP pou diminye abi medikaman sou preskripsyon, epi li te lanse
yon kanpay sansibilizasyon piblik ak prevansyon pou fé rezidan New York yo konnen
danje ki mache ak itilizasyon ewoyin ak opyod.

Adrienne Abbate, ki se Direktris egzekitif S| Partnership for Community Wellness,
te deklare: “Se pa ti enpotan sa enpodtan pou kominote nou yo gen enfomasyon ak
resous pou evite abi sibstans e pou ede moun ki bezwen tretman jwenn sévis yo
bezwen yo. Grasa nouvo lwa sa yo ak nouvo apwoch yo, ki aji nan plizyé domeén, n ap
pi byen ekipe pou n goumen kont flewo opyoyid k ap frape kominote n yo. Mwen di
Gouveéne a, branch lejislatif la, pesonél OASAS la ak tout militan nan leta New York
mési pou bel travay yo te fé pou Iwa istorik sa yo vin yon reyalite.”

Anne Constantino, ki se Direktris jeneral Horizon Health Services, te deklare: “Abi
ewoyin ak opyoyid se yon flewo k ap frape kominote yo nan tout kwen leta. Mwen men
tou mwen te oblije fé fas ak pwoblém adiksyon an dirékteman. Mwen byen konnen kriz
sante piblik sa a, ki kontinye ap grandi, gentan pran twop vi two boné. Jodi a, nou pran
pozisyon kont epidemi sa a. Mwen di Gouvéné a mési pou direksyon | lan nan domén
sa a epi mwen bat bravo pou nouvo Iwa yo. Y ap pémét nou fé fas ak pwoblém nan,
poze bonjan aksyon epi pote espwa pou fanmi ak kominote k ap soufri akoz ravaj abi
opyoyid lakdz nan tout leta a.”

Kym Laube, ki se Direktris egzekitif Human Understanding & Growth Services, te
deklare: “Nou koute anpil fanmi nan leta a k ap soufri akoz doulé adiksyon lakoz oswa
poutet yo pédi yon moun akoz pwoblém nan. Jodi a, grasa Iwa sa yo, nou montre kouraj
nou epi nou di fanmi sa yo: nou tande w epi nou avé w. Rezidan New York k ap
goumen kont adiksyon jwenn yon patné solid, setadi Gouvené Cuomo, ki pran devan
nan aksyon sa a depi okdmansman. Nouvo politik sa yo ap pémét moun ki soufri akoz
adiksyon ak moun ki renmen yo resevwa asistans yo bezwen an paske yo merite sa.”

Patrice Wallace-Moore, ki se Direktris jeneral Arms Acres, te deklare: “Abi ewoyin
ak opyoyid afekte plizyé milye rezidan New York ak plis moun toujou nan res peyi a.
Lwa sa yo bay moun k ap redi pou delivre anba yon adiksyon tout sipo yo bezwen an
pou resevwa tretman ki esansyel pou yo retounen nan bon chemen. Anba direksyon
Gouveéné Cuomo, leta a mete sou pye yon seri politik istorik k ap pote espwa e k ap
amelyore lavi fanmi ak kominote k ap sibi ravaj san okenn moun pa fé anyen pou yo.
Jodi a, grasa lejislasyon sa a, leta New York pran devan pou demen ka miyo.”

Dr. Jeffrey Reynolds, ki se Prezidan ak Direkté jeneral Family and Children's
Asociation, te deklare: “Jodi a se yon jou ki gen yon kokenn chenn enpotan pou New
York, espesyalman pou moun k ap goumen ak yon twoub abi sibstans. Lwa sa yo ap
peémet anpil moun gen aksé ak sévis tretman e y ap ede plizyé milye moun jwenn wout
retablisman an. Se yon oné pou m fé pati Gwoup travay la. Mwen di Gouvené a ak
branch lejislatif la mési lefétke yo poze bonjan aksyon pou pote espwa pou fanmi ak
kominote ki sibi ravaj ewoyin ak |6t dwog lakoz. Lé nou sonje jou sa a pi devan, mwen
ret kwé n ap we jou sa a kbm moman nou te pran yon nouvo direksyon, kbm moman
nou te kanpe kont epidemi sa a.”

Susan Salomone, ki se Direktris egzekitif Drug Crisis in Our Backyard, te deklare:
“‘Mwen se paran ki pedi yon fanmi mwen akoz adiksyon opyoyid. Mwen byen konnen ki
ravaj adiksyon ka fé nan fanmi nou yo ak kominote nou yo. Kounye a, grasa lwa istorik
sa yo, n ap voye yon mesaj nan leta sa a bay tout moun k ap goumen ak yon adiksyon:
nou pa poukont nou. Nou fé sa ki nesesé pou fanmi nou yo ka jwenn tretman ak sévis
sipd yo bezwen yo e pou ede plis rezidan New York kbmanse mache sou chemen
retablisman an alontéem. Mwen fyé déske mwen fé pati Gwoup travay Gouvené a te met
sou pye a pou goumen kont abi ewoyin ak opyoyid nan leta New York. Mwen felisite
Gouvene Cuomo ak branch lejislatif leta a poutét yo pran desizyon fé gwo refom sa yo.”

Patrick Seche, ki se Direkté sévis nan seksyon sikyatri adiksyon nan Sant
medikal Inivésite Rochester, te deklare: “Lefétke mwen se yon espesyalis tretman
adiksyon, se chak jou mwen we pasyan ki bezwen &d. Se pa ti kontan mwen kontan
pou nouvo lejislasyon sa a. Kounye a pasyan sa yo ap ka jwenn sévis ak bonjan sipo pi
fasil. Mwen di Gouvéné Cuomo, Sena ak Asanble leta New York, ak Gwoup travay la
meési. Mwen fyé déske mwen te fé pati Gwoup travay sa a, epi mwen remeésye tout
moun ki te patisipe nan travay pou mete Iwa sa yo sou pye, yon seri lwa k ap chanje lavi
moun e k ap ede rezidan New York k ap goumen ak adiksyon.”

Nouyoke yo ki gen difikilte avek yon adiksyon, oswa ki gen fanmi ki gen difikilte, ka
jwenn éd ak espwa le yo rele Liy HOPE leta a nan 1-877-8-HOPENY (1-877-846-7369)
oswa lé yo voye téks HOPENY (kod kout 467369). Pou jwenn yon pwofesyonél tretman
twoub abi sibstans ki gen setifkasyon OASAS, Nouyokeé yo ka itilize Tablo OASAS pou
disponibilite tretman. Pou jwenn &d pou jwen swen ak pwoteksyon asirans, vizite pa;j
Akse ak tretman sou sitweb OASAS. Pou w jwenn yon fomasyon pou bay nalokson, ki
se yon medikaman pou kanpe yon ovedoz, toupre w, vizite paj Fomasyon OASAS sou
prevansyon ovedoz opyoyid. Vizite www.combatheroin.ny.gov pou w jwenn plis
enfOmasyon sou fason pou fé fas ak abi ewoyin ak opyoyid sou preskripsyon. Sit sa a
gen yon Twous zouti tab kizin ki la pou ede moun kdmanse yon konvesasyon sou siy
aveétisman adiksyon ak kote pou w jwenn éd. Pou w jwenn plis zouti sou fason pou pale
avek yon jen konsénan pwoblém bwé alkol pou yon miné oswa konsénan pwoblém
pran dwog, vizite sitweb Talk2Prevent leta a.

